
	Նախագծով առաջարկվում է «Էլեկտրաէներգետիկական համակարգի օպերատոր» փակ բաժնետիրական ընկերության (այսուհետ՝ Ընկերություն) 2021թ. գործունեության արդյունքներով ՀՀ պետական բյուջեի նկատմամբ առաջացած 624,303.5 հազ. դրամ շահութաբաժնի պարտավորությունը նվազեցնել 605,303.5 հազ. դրամ գումարի չափով և այդ գումարի չափով ավելացնել Ընկերության կանոնադրական կապիտալը։ 
Այդ առումով, հարկ է նշել, որ Ընկերությանը 2021թ. գործունեության արդյունքում առաջացած շահութաբաժնի վճարումից ազատելու համար ներկայացվել են նույն հիմնավորումները, ինչ տարիներ շարունակ ներկայացվում են նույն համակարգի մեկ այլ առևտրային կազմակերպության պարագայում՝ կապված արտարժույթի փոխարժեքների դրական տարբերության, ծառայությունների մատուցման սակագնի և ներգրավված վարկերի սպասարկման վճարների հետ։ Ըստ այդմ, այս Ընկերության պարագայում ևս շահութաբաժնի պարտավորության առաջացումը պայմանավորվում է արտարժույթի և արտարժույթով արտահայտված այլ ակտիվների և պարտավորությունների վերագնահատման դրական արդյունքով՝ 1,094,705.0 հազ. դրամի փոխարեն այն ներկայացնելով 1,233,830.0 հազ. դրամ (Ընկերության զուտ շահույթը՝ նախքան շահութահարկի գծով ծախսի նվազեցումը)։

	Չի ընդունվել:
Ընկերության 2021թ. ֆինանսատնտեսական գործունեության արդյունքներով առաջացած շահույթի մեծության՝ (1233830.0 հազ.դրամ) հիմնավորումը ներկայացվել է համառոտ բովանդակությամբ, նշելով միայն փոխարժեքների տարբերությունից առաջացած շահույթը, որը կազմել է  1094705.0 հազ.դրամ: 
Մնացած 139125 հազ.դրամ գումարը գոյացել է Ասիական Զարգացման Բանկի կողմից տրամադրված վարկի տոկոսների վճարման ենթակա գումարների չծախսագրման արդյունքում (Հաշվապահական հաշվառման միջազգային ստանդարտների պահանջ): Ընկերությունը այդ գումարը չէր կարող ծախսագրել, քանի որ ֆորս-մաժորային իրավիճակից ելնելով (Covid 19, 44-օրյա պատերազմ) երկար ժամանակ Հայաստան չէին ժամանում Siemens ընկերության ներկայացուցիչները, որի հետևանքով ԱԶԲ վարկային միջոցներով կառուցվող օբյեկտները շահագործման չեն հանձնվել: Ստացված վարկային միջոցների տոկոսների վճարման ենթակա գումարը կապիտալիզացվել և արտացոլվել է հաշվապահական հաշվեկշռի 020 տողում՝ «Անավարտ ոչ ընթացիկ նյութական ակտիվներ»: Արդյունքում ձևավորվել է 139125 հազ.դրամ եկամուտ, որը հետագայում վերածվել է §շահույթի¦:
Ինչպես արտարժույթի փոխարժեքների դրական տարբերության (1094705 հազ.դրամ), այնպես էլ 139125 հազ.դրամ գումարի չափով ձևավորված ընդհանուր շահույթի գումարը, չպետք է դիտարկվի որպես §մաքուր շահույթ¦, որից պետք է հաշվարկվի և վճարվի շահութաբաժին: 


	Այդ կապակցությամբ էլ անհրաժեշտ է արձանագրել, որ արտարժույթի վերագնահատումից առաջացած արդյունքի (դրական տարբերության) մասով ՀՀ պետական բյուջե վճարման ենթակա շահութաբաժնի չափը նվազեցնելու առնչությամբ Նախագծին կից տեղեկանքում հիմնավոր փաստարկներ չեն բերվել, բացի այն հիշատակումը, որ արտարժույթի վերագնահատման դրական և բացասական արդյունքները առևտրային կազմակերպությունների ֆինանսական հաշվետվություններում արտացոլված հաշվետու տարվա զուտ շահույթի մեծությունը հաշվարկելիս հաշվի չեն առնվում շահութահարկի հաշվարկման տեսանկյունից։ Նշված դիտարկումն առնվազն տարօրինակ է, քանի որ այն, ըստ էության, չի առնչվում ֆինանսական հաշվառման հետ: 
	Միաժամանակ, ավելորդ չէ մեկ անգամ ևս նշել, որ Արտարժույթի փոխարժեքի փոփոխությունների հետևանքները ՀՀՄՍ 21-ի 28-րդ հոդվածի համաձայն` արտարժույթի վերագնահատումից փոխարժեքային տարբերությունները, որոնք առաջանում են դրամային հոդվածների մարման արդյունքում, կամ երբ դրամային հոդվածները վերահաշվարկվում են մի փոխարժեքով, որը տարբերվում է տվյալ հաշվետու ժամանակաշրջանում դրանց սկզբնապես ճանաչման կամ նախորդ ֆինանսական հաշվետվություններում վերահաշվարկման փոխարժեքից, պետք է ճանաչվեն շահույթում կամ վնասում այն ժամանակաշրջանում, որում դրանք առաջացել են: Հետևաբար, նշված գումարները մասնակցում են շահութաբաժինների հաշվարկին՝ եկամտի կամ ծախսի տեսքով, ինչից էլ հետևում է, որ այդ մասով առաջացած շահութաբաժնի գումարները ենթակա են վճարման ՀՀ պետական բյուջե:
	Չի ընդունվել:
Ընկերությունը հաշվապահական հաշվառումը իրականացնում է միջազգային ստանդարտներին համապատասխան: Համաձայն լինելով ՀՀ ֆինանսների նախարարության հաշվարկների իրականացման ժամանակաշրջանի, շահութաբաժինների հաշվարկին գումարների մասնակցությունը, ինչպես նաև ՀՀ պետական բյուջե գումարների վճարման դիրքորոշման հետ, հարկ ենք համարում նշել, որ նշված շահույթը իրեն մեջ չի պարունակում դրամական միջոցներ, որից կարելի է կատարել շահութաբաժնի վճարումը ՀՀ պետական բյուջե: Լինելով կարգավորվող Ընկերություն, որի ծախսերը և եկամուտները հաշվարկվում և հաստատվում են ՀՀ հանրային ծառայությունները կարգավորող հանձնաժողովի (այսուհետ՝ Հանձնաժողով) կողմից սակագնի տեսքով, հարկ ենք համարում նշել, որ 2021թ. սակագնի հաշվարկում չկա ներառված դրամական միջոցներ արտարժույթի փոփոխությունից առաջացած շահութաբաժնի վճարման համար:
Ելնելով վերոհիշյալից, Ընկերությունը դիմել է հիմնադրին, պետական բյուջե վճարման ենթակա շահութաբաժնի չափը նվազեցնելու առաջարկով:
Միաժամանակ անհրաժեշտ ենք համարում նշել, որ Ճապոնական Բանկի և Ասիական Զարգացման Բանկերի կողմից տրամադրված վարկային միջոցների վերաբերյալ որոշումները կայացվել են ՀՀ կառավարության կողմից, իսկ Հանձնաժողովը իր  որոշումներով պարտավորվել է, որ ձեռք բերված վարկային միջոցների և դրանց տոկոսների մարման համար անհրաժեշտ գումարները կներառի Ընկերության տարեկան սակագնի հաշվարկի մեջ՝ մինչև վարկային պարտավորությունների մարման ավարտը՝ 2040թ.:
Ինչ վերաբերվում է արտարժույթով տրամադրված վարկային միջոցների պարտավորությունների գծով հաշվապահական հաշվառման արդյունքում առաջացած դրական կամ բացասական արդյունքներին, գտնում ենք նպատակահարմար՝ միջոցներ ձեռնարկել և կատարել համապատասխան փոփոխություններ հաշվապահական հաշվառման միջազգային ստանդարտներում, բացառելով արտարժույթի դրական կամ բացասական արդյունքներով առաջացած շահույթը կամ վնասը՝  շահութաբաժնի հաշվարկի մեջ ներառելը:


		Հարկ է նկատի ունենալ նաև, որ Ընկերության պարագայում նախորդ տարի (2020թ.) արտարժույթի վերագնահատումից առաջացած արդյունքի (բացասական տարբերության) մասով որպես ծախս նվազեցվել է 1,009,785.0 հազ. դրամ, սակայն Ընկերության և նրա կառավարումն իրականացնող մարմնի կողմից դրա առնչությամբ համապատասխան արձանագրումներ չեն կատարվել։ Հետևաբար, այս կապակցությամբ էլ, գործող կարգավորումների շրջանակներում, պարզ չէ, թե ինչու պետք է այլ կազմակերպությունների համեմատությամբ Ընկերության համար տարբերակված մոտեցում ցուցաբերվի, և բացառություններ կատարվեն։ Բացի այդ, Նախագծի ընդունումը ֆինանսական կարգապահության տեսանկյունից ևս նպատակահարմար չէ, քանի որ այսօրինակ նախագծերը կարող են ձևավորել չհիմնավորված սպասումներ համանման իրավիճակներում գտնվող մյուս առևտրային կազմակերպությունների մոտ:
	Չի ընդունվել:
Ընկերության 2021թ. տարեկան ժողովում հաստատվել է 2020թ. ֆինանսատնտեսական գործունեության արդյունքները, ինչպես նաև հաստատվել է ձևավորված վնասը 839413 հազ.դրամ:
Ընկերությունը գտնում է, որ այլ կազմակերպությունների համեմատությամբ պետք է Ընկերության համար տարբերակված մոտեցում ցուցաբերվի, որովհետև հանդիսանալով փակ բաժնետիրական ընկերություն և ունենալով գործունեության բացառիկ լիցենզիա, իր ծախսերը սահմանափակված են, քանի որ Հանձնաժողովը, յուրաքանչյուր տարի սահմանում է Ընկերության տարեկան ծախսերը և եկամուտները՝ սակագնի տեսքով, որում հաշվի չի առնված այն ռիսկերը, որոնք կարող են առաջանալ տարադրամի տատանումներից:  


	Մյուս կողմից, տեղին չեն համարում ՀՀ 2022թ. պետական բյուջեի մուտքերի ծրագրավորման շրջանակներում ՀՀ տարածքային կառավարման և ենթակառուցվածքների նախարարության կողմից 17.06.2021թ. NՍՊ/27.3/15428-2021 գրությամբ ՀՀ ֆինանսների նախարարություն ներկայացված տվյալների վկայակոչումը, ըստ որի՝ Ընկերության կողմից ՀՀ 2022թ. պետական բյուջե վճարման ենթակա շահութաբաժնի ճշգրտված մեծությունը նախատեսվել է 19,000.0 հազ. դրամի չափով, որն էլ արդեն իսկ ներառվել և ամրագրվել է ՀՀ 2022թ. պետական բյուջեում: Այս կապակցությամբ էլ հարկ է նշել, որ ՀՀ կառավարության 2012թ. հուլիսի 19-ի Բյուջետային գործընթացի շրջանակներում շահութաբաժինների գծով Հայաստանի Հանրապետության պետական բյուջեի մուտքերի և դրանց եռամսյակային համամասնությունների ծրագրավորման կարգը հաստատելու մասին N899-Ն որոշման պահանջների կատարման շրջանակներում Ընկերության և դրա կառավարումն իրականացնող լիազորված մարմնի կողմից, ըստ էության, անհրաժեշտ չափով չեն վերլուծվել ու գնահատվել շահութաբաժինների հաշվարկման բազայի բաղադրիչների վրա ազդող գործոնները, այդ վերլուծության ու գնահատումների արդյունքներով բավարար չափով չեն վերհանվել կանխատեսումային ցուցանիշների դինամիկայի էական (կտրուկ) փոփոխությունների հիմնական պատճառները։ Արդյունքում՝ ՀՀ ֆինանսների նախարարություն ներկայացված կանխատեսումային ցուցանիշներն իրատեսական չեն ու չեն արտացոլում իրական վիճակը։
	Չի ընդունվել:
Ընկերության գործունեությունը կարգավորվող է, որի տարեկան եկամուտների, ծախսերի և շահույթի մեծությունները հաշվարկվում և Ընկերության համար սակագնի տեսքով հաստատվում են Հանձնաժողովի կողմից: Համաձայն այդ հաշվարկի Ընկերության 2021թ. hամար որպես շահույթի մեծություն նախատեսվել է  33.72 մլն դրամ, համաձայն որի հաշվարկվել է Ընկերության շահութաբաժնի չափը, այն է՝ 
33.72 մլն դրամ – 6.075 մլն դրամ (շահութահարկի մեծություն՝ հաշվարկված շահույթի 18%-ի չափով) + 10.35 մլն դրամ  (50 տոկոսից ավելի պետության սեփականություն հանդիսացող բաժնեմաս  ունեցող     ընկերությունների  շահութաբաժինների  հաշվարկման բազան    որոշելիս զուտ շահույթը (վնասը) շահաթահարկի գծով ծախսերի նվազեցումից հետո ենթակա է ավելացման ՀՀ կառավարության 2006թ հունիսի 22-ի թիվ 1238-Ն որոշման 6-րդ կետով սահմանված այն ծախսերի չափով որոնք պետք Է իրականացվեն շահութաբաժնի հաշվարկումից հետո ընկերության տրամադրության տակ մնացող զուտ շահույթի հաշվին), որը հաշվարկվում է վերջին տարիների արդյունքներից ելնելով: Ստացված գումարից հաշվարկվել է 50% շահաբաժին՝
33.72 – 6.075 + 10.35 = 38.0 մլն դրամ
38.0 մլն դրամ x 50% = 19.0 մլն դրամ:
Այլ կանխատեսումներ, վերլուծություններ և գնահատումներ Ընկերությունը չի իրականացրել:


	Ելնելով վերոգրյալից՝ առաջարկում են ձեռնպահ մնալ Նախագծի հետագա քննարկումից։
	Չի ընդունվել:
Նախագծի հետագա քննարկումից ձեռնպահ մնալու վերաբերյալ ՀՀ ֆինանսների նախարարության դիրքորոշումը՝ Ընկերության հետ քննարկման արդյունքներով գտնում ենք անընդունելի, քանի որ հակառակ պարագայում Ընկերությունը ստիպված կլինի ձեռք բերել չնախատեսված վարկային միջոցներ, որը կբերի էլեկտրաէներգիայի սակագնի բարձրացմանը կամ կնպաստի Ընկերության լուծարմանը:  

	2. ՀՀ արդարադատության նախարարություն

	N /27.3/44220-2022

	Որոշման նախագծի վերաբերյալ առաջարկություններ չունեն:
	Ընդունվել է ի գիտություն:

	3. ՀՀ ֆինանսների նախարարություն
	08.11.2022թ.

	
	N 01/3-3/19366-2022

	 ««Էլեկտրաէներգետիկական համակարգի օպերատոր» փակ բաժնետիրական ընկերության կանոնադրական կապիտալն ավելացնելու և 2021 թվականի գործունեության արդյունքներով Հայաստանի Հանրապետության 2022 թվականի պետական բյուջե վճարման ենթակա շահութաբաժնի չափը նվազեցնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում են, որ այդ նույն Նախագծի վերաբերյալ դիրքորոշումը ներկայացրել են 14.09.2022թ.   N01/3-3/15945-2022 գրությամբ, որը մնում է անփոփոխ: Մասնավորապես, այս Նախագծով ևս, ինչպես և նախորդ անգամ, առաջարկվում է «Էլեկտրաէներգետիկական համակարգի օպերատոր» փակ բաժնետիրական ընկերության (այսուհետ՝ Ընկերություն) 2021թ. գործունեության արդյունքներով ՀՀ պետական բյուջեի նկատմամբ առաջացած 624,303.5 հազ. դրամ շահութաբաժնի պարտավորությունը նվազեցնել 605,303.5 հազ. դրամ գումարի չափով և նույն չափով ավելացնել Ընկերության կանոնադրական կապիտալը։ 
Այդ առումով, հարկ է նշել, որ 2021թ. գործունեության արդյունքում առաջացած շահութաբաժնի վճարումից այս Ընկերությանը ևս ազատելու համար ներկայացվել են նույն հիմնավորումները, ինչ տարիներ շարունակ ներկայացվում են նույն համակարգի մեկ այլ առևտրային կազմակերպության պարագայում (ԲԷՑ)՝ կապված արտարժույթի փոխարժեքների դրական տարբերության, ծառայությունների մատուցման սակագնի և ներգրավված վարկերի սպասարկման վճարների հետ։ Ըստ այդմ, այս Ընկերության պարագայում ևս շահութաբաժնի պարտավորության առաջացումը պայմանավորվում է արտարժույթի և արտարժույթով արտահայտված այլ ակտիվների և պարտավորությունների վերագնահատման դրական արդյունքով՝ այն 1,094,705.0 հազ. դրամի փոխարեն ներկայացնելով 1,233,830.0 հազ. դրամ (Ընկերության զուտ շահույթը՝ նախքան շահութահարկի գծով ծախսի նվազեցումը)։ Այդուհետ, Նախագծին կից լրամշակված հիմնավորման մեջ և ամփոփաթերթում կատարվել է ճշգրտում և ներկայացվել, որ տարբերությունը (139,125.0 հազ. դրամ գումարի չափով) գոյացել է Ասիական Զարգացման Բանկի կողմից տրամադրված վարկի տոկոսների վճարման ենթակա գումարների չծախսագրման արդյունքում, դա վերագրելով Հաշվապահական հաշվառման միջազգային ստանդարտների պահանջին, և եզրակացրել, որ ինչպես արտարժույթի փոխարժեքների 1,094,705.0 հազ. դրամ դրական տարբերության, այնպես էլ 139,125.0 հազ. դրամ գումարի չափով ձևավորված ընդհանուր շահույթի գումարը, չպետք է դիտարկվի որպես «մաքուր շահույթ», որից պետք է հաշվարկվի և վճարվի շահութաբաժին:
	Չի ընդունվել:
Կրկին անգամ տեղեկացնում ենք, ինչպես արտարժույթի փոխարժեքների դրական տարբերության (1094705 հազ.դրամ), այնպես էլ 139125 հազ.դրամ գումարի չափով ձևավորված ընդհանուր շահույթի գումարը, չպետք է դիտարկվի որպես «մաքուր շահույթ», կամ տնտեսական գործունեության արդյունքում ստացված շահույթ, որից պետք է հաշվարկվի և վճարվի շահութաբաժին: 


	Այդ կապակցությամբ, հարկ է արձանագրել, որ, մասնավորապես, արտարժույթի վերագնահատումից առաջացած արդյունքի (դրական տարբերության) մասով ՀՀ պետական բյուջե վճարման ենթակա շահութաբաժնի չափը նվազեցնելու առնչությամբ Նախագծին կից տեղեկանքում հիմնավոր փաստարկներ չեն բերվել, բացի այն հիշատակումը, որ արտարժույթի վերագնահատման դրական և բացասական արդյունքները առևտրային կազմակերպությունների ֆինանսական հաշվետվություններում արտացոլված հաշվետու տարվա զուտ շահույթի մեծությունը հաշվարկելիս հաշվի չեն առնվում շահութահարկի հաշվարկման տեսանկյունից։ Նշված դիտարկումն առնվազն հարցեր է առաջացնում, քանի որ այն, ըստ էության, չի առնչվում ֆինանսական հաշվառման, և, հետևաբար, պետական մասնակցությամբ բաժնետիրական ընկերությունների կողմից շահութաբաժինների վճարման կարգավորումների հետ:
Միաժամանակ, ավելորդ չէ մեկ անգամ ևս նշել (ինչին ամփոփաթերթում համաձայնություն է հայտնվել՝ հիշատակելով, թե Ընկերությունը հաշվապահական հաշվառումը իրականացնում է միջազգային ստանդարտներին համապատասխան, համաձայնելով նաև ՀՀ ֆինանսների նախարարության՝ հաշվարկների իրականացման ժամանակաշրջանի, շահութաբաժինների հաշվարկին գումարների մասնակցության, ինչպես նաև ՀՀ պետական բյուջե գումարների վճարման դիրքորոշման հետ), որ Արտարժույթի փոխարժեքի փոփոխությունների հետևանքները ՀՀՄՍ 21-ի 28-րդ հոդվածի համաձայն` արտարժույթի վերագնահատումից փոխարժեքային տարբերությունները, որոնք առաջանում են դրամային հոդվածների մարման արդյունքում, կամ երբ դրամային հոդվածները վերահաշվարկվում են մի փոխարժեքով, որը տարբերվում է տվյալ հաշվետու ժամանակաշրջանում դրանց սկզբնապես ճանաչման կամ նախորդ ֆինանսական հաշվետվություններում վերահաշվարկման փոխարժեքից, պետք է ճանաչվեն շահույթում կամ վնասում այն ժամանակաշրջանում, որում դրանք առաջացել են: Հետևաբար, նշված գումարները մասնակցում են շահութաբաժինների հաշվարկին՝ եկամտի կամ ծախսի տեսքով, ինչից էլ հետևում է, որ այդ մասով առաջացած շահութաբաժնի գումարները ենթակա են վճարման ՀՀ պետական բյուջե:
	Չի ընդունվել:
Համաձայն լինելով ՀՀ ֆինանսների նախարարության հաշվարկների իրականացման ժամանակաշրջանի, շահութաբաժինների հաշվարկին գումարների մասնակցությունը, ինչպես նաև ՀՀ պետական բյուջե գումարների վճարման դիրքորոշման հետ, հարկ ենք համարում նշել, որ նշված շահույթը իրեն մեջ չի պարունակում դրամական միջոցներ, որից կարելի է կատարել շահութաբաժնի վճարումը ՀՀ պետական բյուջե: Լինելով կարգավորվող Ընկերություն, որի ծախսերը և եկամուտները հաշվարկվում և հաստատվում են Հանձնաժողովi կողմից սակագնի տեսքով, հարկ ենք համարում նշել նաև, որ 2021թ. սակագնի հաշվարկում չկա ներառված դրամական միջոցներ արտարժույթի փոփոխությունից առաջացած շահութաբաժնի վճարման համար:
Ելնելով վերոհիշյալից, Ընկերությունը դիմել է հիմնադրին, պետական բյուջե վճարման ենթակա շահութաբաժնի չափը նվազեցնելու առաջարկով:
Միաժամանակ անհրաժեշտ ենք համարում նշել, որ Ճապոնական Բանկի և Ասիական Զարգացման Բանկերի կողմից տրամադրված վարկային միջոցների վերաբերյալ որոշումները կայացվել են ՀՀ կառավարության կողմից, իսկ Հանձնաժողովը իր  որոշումներով պարտավորվել է, որ ձեռք բերված վարկային միջոցների և դրանց տոկոսների մարման համար անհրաժեշտ գումարները կներառի Ընկերության տարեկան սակագնի հաշվարկի մեջ՝ մինչև վարկային պարտավորությունների մարման ավարտը՝ 2040թ.:
Ինչ վերաբերվում է արտարժույթով տրամադրված վարկային միջոցների պարտավորությունների գծով հաշվապահական հաշվառման արդյունքում առաջացած դրական կամ բացասական արդյունքներին, մեկ անգամ ևս տեղեկացնում ենք, որ գտնում ենք նպատակահարմար՝ միջոցներ ձեռնարկել և կատարել համապատասխան փոփոխություններ հաշվապահական հաշվառման միջազգային ստանդարտներում, բացառելով արտարժույթի դրական կամ բացասական արդյունքներով առաջացած շահույթը կամ վնասը՝  շահութաբաժնի հաշվարկի մեջ ներառելը:

	Հարկ է նկատի ունենալ նաև, որ Ընկերության պարագայում նախորդ տարի (2020թ.) արտարժույթի վերագնահատումից առաջացած արդյունքի (բացասական տարբերության) մասով որպես ծախս նվազեցվել է 1,009,785.0 հազ. դրամ, ինչի արդյունքում Ընկերությունը չի հանդիսացել շահութաբաժին վճարող նախորդ հաշվետու ժամանակաշրջանում (2020թ. արդյունքներով): Հատկանշական է, որ Ընկերության և նրա կառավարումն իրականացնող մարմնի կողմից վերը նշվածի առնչությամբ արձանագրումներ չեն կատարվել և շահութաբաժին վճարելու առաջարկ չի ներկայացվել:
Բացի այդ, այդքան էլ պարզ չէ, թե ինչու պետք է այլ կազմակերպությունների համեմատությամբ Ընկերության համար տարբերակված մոտեցում ցուցաբերվի, և բացառություններ կատարվեն։ Միաժամանակ, պնդում են նաև, որ Նախագծի ընդունումը ֆինանսական կարգապահության տեսանկյունից ևս նպատակահարմար չէ, քանի որ այսօրինակ նախագծերը կարող են ձևավորել չհիմնավորված սպասումներ համանման իրավիճակներում գտնվող մյուս առևտրային կազմակերպությունների մոտ, որոնց գործունեության նպատակը շահույթի հետապնդումն է, այլ ոչ թե բոլոր հնարավոր տարբերակներով դրանից խուսափումը: Ավելորդ չէ նշել, որ ցանկացած կազմակերպության շահութաբերության հիմնական ցուցանիշը ֆինանսական հաշվառման արդյունքում ձևավորված զուտ շահույթի և հասույթի հարաբերակցությունն է, հետևաբար, զուտ շահույթը հաշվարկելիս որևէ ծախսի կամ եկամտի բացառումը հակասում է հաշվապահական հաշվառման վարման միջազգային սկզբունքներին:

	Չի ընդունվել:
Ընկերության 2021թ. տարեկան ժողովում հաստատվել է 2020թ. ֆինանսատնտեսական գործունեության արդյունքները, ինչպես նաև հաստատվել է ձևավորված վնասը 839413 հազ.դրամ:
Մեկ անգամ ևս նշում ենք, որ Ընկերությունը գտնում է, որ այլ կազմակերպությունների համեմատությամբ պետք է Ընկերության համար տարբերակված մոտեցում ցուցաբերվի, որովհետև հանդիսանալով փակ բաժնետիրական ընկերություն և ունենալով գործունեության բացառիկ լիցենզիա, իր ծախսերը սահմանափակված են, քանի որ Հանձնաժողովը, յուրաքանչյուր տարի սահմանում է Ընկերության տարեկան ծախսերը և եկամուտները՝ սակագնի տեսքով, որում հաշվի չի առնված այն ռիսկերը, որոնք կարող են առաջանալ տարադրամի տատանումներից:

	Մյուս կողմից, քանի որ լրացուցիչ հիմնավորում չի ներկայացվել, բացի այն, որ Ընկերության գործունեությունը կարգավորվող է, որի տարեկան եկամուտների, ծախսերի և շահույթի մեծությունները հաշվարկվում և Ընկերության համար սակագնի տեսքով հաստատվում են ՀՀ հանրային ծառայությունները կարգավորող հանձնաժողովի կողմից, կրկին տեղին չեն համարում ՀՀ 2022թ. պետական բյուջեի մուտքերի ծրագրավորման շրջանակներում ՀՀ տարածքային կառավարման և ենթակառուցվածքների նախարարության 17.06.2021թ. NՍՊ/27.3/15428-2021 գրությամբ ՀՀ ֆինանսների նախարարություն ներկայացված տվյալների վկայակոչումը (ի հավելումն՝ ամփոփաթերթում ինչ-որ լրացուցիչ հաշվարկը), ըստ որոնց՝ Ընկերության կողմից ՀՀ 2022թ. պետական բյուջե վճարման ենթակա շահութաբաժնի ճշգրտված մեծությունը նախատեսվել է 19,000.0 հազ. դրամի չափով, որն էլ արդեն իսկ ներառվել և ամրագրվել է ՀՀ 2022թ. պետական բյուջեում: Այս կապակցությամբ էլ հարկ է մեկ անգամ ևս նշել, որ ՀՀ կառավարության 2012թ. հուլիսի 19-ի Բյուջետային գործընթացի շրջանակներում շահութաբաժինների գծով Հայաստանի Հանրապետության պետական բյուջեի մուտքերի և դրանց եռամսյակային համամասնությունների ծրագրավորման կարգը հաստատելու մասին N899-Ն որոշման պահանջների կատարման շրջանակներում Ընկերության և դրա կառավարումն իրականացնող լիազորված մարմնի կողմից, ըստ էության, անհրաժեշտ չափով չեն վերլուծվել ու գնահատվել շահութաբաժինների հաշվարկման բազայի բաղադրիչների վրա ազդող գործոնները, այդ վերլուծության ու գնահատումների արդյունքներով բավարար չափով չեն վերհանվել կանխատեսումային ցուցանիշների դինամիկայի էական փոփոխությունների հիմնական պատճառները։ Արդյունքում՝ ՀՀ ֆինանսների նախարարություն ներկայացված կանխատեսումային ցուցանիշներն իրատեսական չեն ու չեն արտացոլում իրական վիճակը։
	Չի ընդունվել:
Հարկ ենք համարում մեկ անգամ ևս ընդգծել, որ Ընկերության գործունեությունը կարգավորվող է, որի տարեկան եկամուտների, ծախսերի և շահույթի մեծությունները հաշվարկվում և Ընկերության համար սակագնի տեսքով հաստատվում են Հանձնաժողովի կողմից: Համաձայն այդ հաշվարկի Ընկերության 2021թ. hամար որպես շահույթի մեծություն նախատեսվել է  33.72 մլն դրամ, համաձայն որի հաշվարկվել է Ընկերության շահութաբաժնի չափը, այն է՝ 
33.72 մլն դրամ – 6.075 մլն դրամ (շահութահարկի մեծություն՝ հաշվարկված շահույթի 18%-ի չափով) + 10.35 մլն դրամ  (50 տոկոսից ավելի պետության սեփականություն հանդիսացող բաժնեմաս  ունեցող     ընկերությունների  շահութաբաժինների  հաշվարկման բազան    որոշելիս զուտ շահույթը (վնասը) շահաթահարկի գծով ծախսերի նվազեցումից հետո ենթակա է ավելացման ՀՀ կառավարության 2006թ հունիսի 22-ի թիվ 1238-Ն որոշման 6-րդ կետով սահմանված այն ծախսերի չափով որոնք պետք Է իրականացվեն շահութաբաժնի հաշվարկումից հետո ընկերության տրամադրության տակ մնացող զուտ շահույթի հաշվին), որը հաշվարկվում է վերջին տարիների արդյունքներից ելնելով: Ստացված գումարից հաշվարկվել է 50% շահաբաժին՝
33.72 – 6.075 + 10.35 = 38.0 մլն դրամ
38.0 մլն դրամ x 50% = 19.0 մլն դրամ:
         Այլ կանխատեսումներ, վերլուծություններ և գնահատումներ Ընկերությունը չի իրականացրել և չէր կարող իրականացնել, քանի որ երբեք հայտնի չէ, որ մեկ տարի հետո որ արժույթը ինչ մեծություն կունենա:


	Ելնելով վերոգրյալից՝ կրկին առաջարկում են ձեռնպահ մնալ Նախագծի հետագա քննարկումից։
	Չի ընդունվել:
Նախագծի հետագա քննարկումից ձեռնպահ մնալու վերաբերյալ ՀՀ ֆինանսների նախարարության դիրքորոշումը՝ Ընկերության հետ քննարկման արդյունքներով մեկ անգամ ևս գտնում ենք անընդունելի, քանի որ հակառակ պարագայում Ընկերությունը ստիպված կլինի շահութաբաժին վճարելու նպատակով ձեռք բերել չնախատեսված վարկային միջոցներ՝ որի մարման նպատակով անհրաժեշտ կլինի այդ գումարները ներառել Ընկերության սակագնում, որը մեխանիկորեն կբերի էլեկտրաէներգիայի սակագնի բարձրացմանը կամ կնպաստի Ընկերության լուծարմանը:  

	4.Ֆինանսատնտեսական նախարարական կոմիտեի նիստի արձանագրություն
	29.11.2022թ.

	
	N ԿԱ/353-2022

	Առաջարկել Տարածքային կառավարման և ենթակառուցվածքների նախարար Գնել Սանոսյանին Ֆինանսների  նախարար  Տիգրան  Խաչատրյանի  առաջարկությամբ՝	10-օրյա ժամկետում որոշման նախագիծը	մեկ	անգամ	ևս	համատեղ	քննարկել շահաբաժնի	
հաշվարկման	կարգում համապատասխան փոփոխություն կատարելու տեսանկյունից, իսկ լուծում չունենալու դեպքում որոշման նախագիծը ներկայացնել Կառավարության նիստի քննարկմանը:

	Ս.թ. դեկտեմբերի 27-ին ՀՀ ֆինանսների նախարարությունում ՀՀ ֆինանսների նախարարի տեղակալ Ա. Պողոսյանի և ՀՀ տարածքային կառավարման և ենթակառուցվածքների  նախարարի տեղակալ Հ. Վարդանյանի մասնակցությամբ տեղի է ունեցել քննարկում՝ «Էլեկտրաէներգետիկական համակարգի օպերատոր» փակ բաժնետիրական ընկերության կանոնադրական կապիտալն ավելացնելու և 2021 թվականի գործունեության արդյունքներով  Հայաստանի Հանրապետության 2022 թվականի պետական բյուջե վճարման ենթակա շահութաբաժնի չափը նվազեցնելու մասին» և «Բարձրավոլտ էլեկտրացանցեր» փակ բաժնետիրական ընկերության կանոնադրական կապիտալն ավելացնելու և 2021 թվականի գործունեության արդյունքներով Հայաստանի Հանրապետության պետական բյուջե վճարման ենթակա շահութաբաժնի վճարումից ազատելու մասին» ՀՀ կառավարության որոշման նախագծերի (այսուհետ՝ Նախագծեր) վերաբերյալ, որի արդյունքներով համաձայնություն է ձեռք բերվել Նախագծերը ներկայացնել ՀՀ կառավարության նիստի քննարկմանը:


	5. ՀՀ ֆինանսների նախարարություն
	30.11.2023թ.

	
	N 01/3-3/23295-2023

	««Բարձրավոլտ էլեկտրացանցեր» փակ բաժնետիրական ընկերության կանոնադրական կապիտալն ավելացնելու և 2021 թվականի գործունեության արդյունքներով Հայաստանի Հանրապետության պետական բյուջե վճարման ենթակա շահութաբաժնի վճարումից ազատելու մասին» (այսուհետ՝ Նախագիծ 1),  ««Էլեկտրաէներգետիկական համակարգի օպերատոր» փակ բաժնետիրական ընկերության կանոնադրական կապիտալն ավելացնելու և 2021 թվականի գործունեության արդյունքներով  Հայաստանի Հանրապետության 2022 թվականի պետական բյուջե վճարման ենթակա շահութաբաժնի չափը նվազեցնելու մասին» և ««Էլեկտրաէներգետիկական համակարգի օպերատոր»,  «Երևանի ջերմաէլեկտրակենտրոն», «Բարձրավոլտ էլեկտրացանցեր» և «Հայկական ատոմային էլեկտրակայան» փակ բաժնետիրական ընկերությունների 2022 թվականի գործունեության արդյունքներով  Հայաստանի Հանրապետության պետական բյուջե վճարման ենթակա շահութաբաժինների չափերը նվազեցնելու և շահութաբաժնի վճարումից ազատելու և կանոնադրական կապիտալներն ավելացնելու մասին» (այսուհետ՝ Նախագիծ 2) ՀՀ կառավարության որոշումների նախագծերի վերաբերյալ հայտնում ենք հետևյալը.
Հիմք ընդունելով ՀՀ կառավարության 2023թ. հոկտեմբերի 12-ի «ՀՀ կառավարության 2011 թվականի մարտի 3-ի N202-Ն որոշման մեջ փոփոխություններ կատարելու մասին» N1748-Ն որոշմամբ սահմանված նոր կանոնակարգումը և ելնելով դրա ընդհանուր տրամաբանությունից՝ առաջարկում ենք Նախագիծ 1-ով («Բարձրավոլտ էլեկտրացանցեր» ՓԲԸ-ի մասով) և Նախագիծ 2-ով («Հայկական ատոմային էլեկտրակայան» ՓԲԸ-ի մասով) ոչ թե ընկերություններին ամբողջությամբ ազատել ՀՀ պետական բյուջե շահութաբաժինների վճարումից, այլ վճարման ենթակա շահութաբաժինների չափերը նվազեցնել՝ հիշյալ ընկերությունների համար նախատեսելով ՀՀ հանրային ծառայությունները կարգավորող հանձնաժողովի կողմից հաստատված սակագնի հաշվարկում ներառված 2021թ. և 2022թ. հաշվետու տարիների զուտ շահույթի մեծությունների և ՀՀ կառավարության 2006թ. հունիսի 22-ի N1238-Ն որոշմամբ նախատեսված զուտ շահույթի ավելացումների հանրագումարի հիման վրա հաշվարկված շահութաբաժինների վճարում, իսկ նվազեցվող չափերով ավելացնել ընկերությունների կանոնադրական կապիտալները:

	Ընդունվել է ի գիտություն:



